
Kitabu hiki kimechapishwa na TZ21 kwa msaada
wa watu wa Marekani kupitia Shirika la Misaada la
Marekani (USAID) na kuwezeshwa na Creative Associates
International.Yaliyomo katika kitabu hiki yanatokana
na mwandishi na mchapishaji wake na hayawakilishi
maoni na msimamo wa USAID wala serikali ya Marekani.

Haki zote zimehifadhiwa. Hairuhusiwi kuiga, kunakili,
kutafsiri,kupiga chapa kitabu hiki au sehemu yake kwa njia
yoyote ile bila ya idhini ya 21st Century Basic Education

Program(TZ21)-

®

Sungura alikuwa anaishi katika msitu.
Huko alipenda kula majani ya msituni.
Pia alikula nafaka na mboga mboga.
Aliishi maisha yenye furaha na raha.




®

Baadaye jua likawa kali sana msituni.

Hapo ukame mkubwa ulitokea.

Majani, nafaka na mboga mboga zilikauka zote.
Ukame huo ulimfanya sungura kukosa chakula.
Sungura alishikwa na njaa kubwa sana.




®

Kule msituni pia waliishi kunguru.

Kunguru hao waliruka angani kutafuta chakula.

Siku moja, kunguru alimuona sungura amekonda sana.
Akamuuliza, sungura mbona umekonda sana?”

Sungura alijibu,“ Msituni kuna njaa sana, jua limeunguza
chakula”

®

Kunguru akamwambia sungura auvuke mto.
Alimsihi kwenda kula chakula ng’ambo ya pili.
Huko kulikuwa na karoti na njugu tamu sana.
Sungura alifurahi sana kupata habari ile.
Alimshukuru kunguru kwa wema wake.




®

Sungura alikwenda mpaka akafika mtoni.
Hapo aliingia mtoni ili avuke mto haraka haraka.
Mara mle ndani ya mto alitokea samaki mkubwa.

“Huruhusiwi kabisa kuvuka mto huu”. Yule samaki
alimwambia sungura.




®

Sungura akasema “ Wewe hunitishi kwa sababu uko peke
yako hapa.”

“Haa! We! we! Mimi nina wenzangu tele hapa” samaki
alisema.

“Usinitishe uko peke yako, waite wenzako niwaone.”
Mara yule samaki aliwaita wenzake kwa sauti kubwa.
Baada ya muda mfupi walitokea samaki wengi.




®

Sungura alishituka, lakini alijikaza kwa ujasiri.

“Hahaaa! Aa, samaki wenyewe, hamfiki kumi”
“Umetuhesabu, ukaona kuwa hatufiki kumi?” samaki
mkubwa alisema.

Sungura akawataka samaki wajipange ili awahesabu .
Wakajipanga kutoka upande mmoja wa mto hadi upande
mwengine.




®

Sungura akawakanyaga samaki migongoni, huku
akiwahesabu.

“Moja, mbili, tatu, nne, tano, sita, saba, nane, tisa,
kumi...”

Aliwahesabu mpaka akafika upande wa pili wa mto.




®

Alipofika upande huo, sungura akarukia nchi kavu.
Mkia wake ulikuwa umo ndani ya maji.

Yule samaki wa mwisho akaukamata mkia wa sungura.
Sungura akakamata tawi la mti barabara.

Samaki akauvuta mkia wa sungura kwa nguvu.




®

Sungura na samaki walivutana sana.

Mwisho mkia wa sungura ulikatika kipande.
Sungura alikimbilia nchi kavu kwenda kula karoti.
Samaki akabaki na kipande cha mkia wa sungura.
Mpaka leo sungura ana mkia mfupi.




®

MASWALI
Jibu maswali yafuatayo

1. Msituni kulitokea nini?
2. Je, kunguru alimtendea sungura ubaya au wema?.
3. Kwa nini sungura alitaka kuvuka mto?
4. Unadhani sungura ni mwerevu au mjinga? Kwa nini?
5. Je, sungura ni mnyama au ni ndege?
6. Kwa nini samaki alimvuta sungura mkia?
7. Chora picha ya:

a) Sungura.

b) Samaki.

c) Kunguru.

d) Karoti

MSAMIATI

Msitu:  Porti

Ukame: Upungufu wa maji.

Ng’ambo: Nje ya mipaka ya nchi, hasa baada ya kuvuka
mto,ziwa au bahari.

Njugu:  Karanga

Tele: Wengi

Bara bara: Vizuri au madhubuti

Nchi kavu: Sehemu ya ardhini ambayo haina maji ya

mto au bahari.

11



®

FUMBO LA MANENO

Tafuta maneno yafuatayo kutoka katika fumbo la hapo
juu.

KWENDA KULIA KWENDA CHINI
1.Mama 1.Ali
2.Amka 2.Maua
3.Saa 3.Samaki
4. Amua 4.Chai
5.Kima 5.Kalamu
6.Kabati 6.Bamia
7.Saumu 7.Anapika
8.Asali 8.Mtoto
9.Dagaa 9.Soma
10.Anapika

